ИЗВЕШТАЈ

од Регионална конференција за парламентарен надзор во јавните финансии
Дата и место на одржување: Приштина, Р. Косово, 07 мај  2019 година.
Организатор:  Собрание на Р. Косово.
Учесници од Државниот завод за ревизија на Република Северна   Македонија: 
· Насер Адеми, заменик главен државен ревизор
· м-р Цвета Ристовска, помошник главен државен ревизор, и
· м-р Мирјана Бошкоска Тасевска, виш ревизор.
Претставници од другите земји:
На  работилницата, покрај претставници од Државниот завод за ревизија, беа присутни претставници од следните институции/држави:

· Собрание на Р. Косово;
· Собрание на Република Северна Македонија;
· Врховна државна ревизија на Република Косово;
· Врховна државна ревизија на Република Албанија;
· Врховна државна ревизија на Република Црна гора;
· Врховна државна ревизија на Република Хрватска;
· Комисија за финансирање и буџет, Р. Косово;
· Комисијата за надзор на јавните финансии Р. Косово;
· Комисија за финансирање и буџет, Р. Црна Гора;
· Комисија за финансирање и буџет, Р. Албанија;
· Светска банка, и
· Германското сојузно министерство за економска соработка и развој во Р. Косово ГИЗ
Цел на конференцијата:

Конференцијата имаше за цел да ја обработи улогата и функцијата на комисијата/комитетот за надзор на јавните финансии и комисијата/комитетот за финансирање и буџет, како и нивната меѓусебна соработка. Исто така, цел на конференцијата беше да се дискутира и да се споделат мислења/ставови за тоа како извештајот на Државните ревизорски институции може да се користи како извор на информации на парламентарните комисии, со цел Владата да биде одговорна за трошењето на јавните пари, како и подобро планирање на јавните расходи.
Презентери на работилницата:
· Driton Selmanaj , претседател на комисијата за надзор на јавните финансии;
· Kadri Jogiste, тим лидер на проектот на сојузно министерство за економска соработка и развој во Р. Косово, ГИЗ ;
· Lumir Abdixhiku – претседавач на комисијата за финансирање и буџет на Р.Косово; 

· Mitchell O'Brien - Специјалист за владеење, глобална пракса за управување со парламентот од групата на Светска банка;
· Предраг Секулиќ - претседавач на комисијата за економија, финансии и Буџет на Р. Црна Гора;
· Arben Ahmetaj – претседавач на комисијата за економија и финансии, Р. Албанија;
· Хазим Шабановиќ - Службеник за врски за шведската национална канцеларија за ревизија на Западен Балкан;
· Besnik Osmani – Главен државен ревизор на Р. Косово;
· Mia Garna – Врховна ревизорска канцеларија, Република Хрватска;
· Imes Stegic -  Врховна ревизорска канцеларија, Република Хрватска;
· Панчо Минов – Собрание на Република Северна Македонија;
· Safete Hadergjonaj, Заменик претседател на Комитетот за буџет и финансии, Р. Косово;
· Lindita Milo – Заменик главен ревизор, Државна Врховна ревизорска институција во Република Албанија;
· Imes Stegic - Врховна ревизорска канцеларија, Република Хрватска;
· Milan Dabovic – Претседател на Сенат, Врховна ревизорска канцеларија, Република Црна Гора, и
· Насер Адеми- заменик главен државен ревизор на Државниот завод за ревизија на Република Северна Македонија.

Конференцијата ја отвори претседателот на Комисијата за надзор на јавните финансии, Дритон Селманај, кој во воведниот дел објасни дека Собранието на Косово следејќи го англосаксонскиот систем, има формирано 2 комисии, и тоа Комисијата за буџет и финансии и Комисијата за надзор на јавните финансии. Исто така, тој истакна дека Република Косово има формирано Канцеларија на Националниот Одбор за ревизија, која за една година изготвува повеќе од 100 ревизорски извештаи за регуларност и ефективност на институциите на централно и локално ниво, независни агенции и јавни претпријатија. Тој истакна дека во текот на годината, Комисијата за надзор на јавните финансии разгледува повеќе од 25% од извештаите, благодарение на добрата соработка со Канцеларијата на државниот ревизор. Дел од овие извештаи се доставуваат до пленарната седница. И покрај тоа, постои ниско ниво на имплементација на препораките од страна на субјектите предмет на ревизија. Само 34 проценти од препораките ги спроведуваат институциите во рок од една година, и покрај фактот што некои од препораките се образложени и на пленарни седници.

Потоа, претседателот на комисијата за буџет и финансии, Lumir Abdixhiku, претседавач на комисијата за финансирање и буџет на Р. Косово, зборуваше за обемот на комисијата што ја води, и меѓу другото истакна дека Комисијата го разгледува државниот буџет, среднорочната рамка за расходи, нацрт-законите од областа на јавните финансии, меѓународните договори , финансиски извештаи и извештаи за работа за независни агенции, како и други извештаи за финансискиот статус. 
Бесник Османи, косовскиот ревизор разговараше за работата што ја врши Националната канцеларија во ревизиите на регуларноста, работата на централно и локално ниво, како и ревизијата на јавните претпријатија во државата. Со посебен акцент тој ги спомена ревизиите што се спроведуваат за јавните претпријатија, кои во минатиот период беа ревидирани од приватните ревизорски куќи.
По нивните разговори, исто така, се произнесе и  Предраг Секулиќ, претседател на Комитетот за економија, финансии и буџет на Република Црна Гора,
Мичел О' Брајан, виш специјалист за управување на  Глобал Парламентарното владеење на добри практики на групацијата на Светска банка, Панчо Минов, член на Парламентот од Република Северна Македонија, Линдита Мило, заменик на  Главниот државен ревизор на  Република Албанија, Хазим Шабановиќ, офицер за врски за Западен Балкан од страна на шведскиот завод за ревизија, Милан Дабовиќ, претседател на Сенатот на Државната ревизорска институција во Република Црна Гора, и  Сафете Хадеронај заменик-претседател за буџет и финансии при Собранието на Република Косово.

Заменик главниот државен ревизор Насер Адеми, преку панел дискусија, ја истакна  потребата од соработката помеѓу ВРИ и парламентот, со цел подобрување на транспарентноста и отчетноста на управувањето со јавните средства.

Во таа насока, тој истакна дека најзначајни области на соработка помеѓу ВРИ на Република Северна Македонија и Парламентот се постојана размена на податоци и информации за ревизорските извештаи, стручна помош и соработка со стручните служби на Парламентот во ревизорската област и организирање на заеднички состаноци и брифинзи, доколку е потребно, за подобро информирање на пратениците и за појаснување на содржината на ревизорскиот извештај.

Исто така, ЗГДР информираше дека во тек е реализација на проект со Европската комисија, под наслов „Понатамошно зајакнување на капацитетите и ефикасноста на Државниот завод за ревизија за вршење на надворешна ревизија“, во кој посебно место имаат активностите поврзани за зајакнување на соработката помеѓу ДЗР и Парламентот на Република Северна Македонија, со цел воспоставување на стабилна соработка, со која Државниот завод за ревизија ќе даде максимален придонес во јакнењето на финансиската контрола и одговорност во јавниот сектор. 
На крајот, дискутантите ја истакнаа потребата да продолжат со практиките на соработка со земјите од регионот.
Извештајот го изработија:
м-р Цвета Ристовска, помошник на главниот државен ревизор и
м-р Мирјана Бошкоска Тасевска, виш ревизор.
